
Hadith Number 24

Zulm Ki Hurmat

Hazrat Abu Dharr Al-Ghifari 4xs 4l &2, se riwayat hai ke Nabi & ne ek hadith-e-qudsi bayan ki jo
Allah Ta’ala ke irshad par mabni hai:“"Aey mere bandon! Maine apne upar zulm ko haram qgarar
diya hai, aur tumhare darmiyan bhi ise haram banaya hai, to ek dosray par zulm na karo. Aey
mere bandon! Tum sab gumrah ho, siwaye un ke jinhein mai hidayat doon, to mujh se hidayat
talab karo, main tumhein hidayat doonga. Aey mere bandon! Tum sab bhookay ho, siwaye un ke
jinhein maine khilaya ho, to mujh se khana mangna, main tumhein khana dunga. Aey mere
bandon! Tum sab nange ho, siwaye un ke jinhein maine libas diya ho, to mujh se libas mangna,
main tumhein libas dunga. Aey mere bandon! Tum raat din gunah karte ho, aur mai tumhare
tamam guneh maaf kar deta hoon, to mujh se maghfirat talash karo, main tumhein maaf kar
dunga. Aey mere bandon! Tum mujhe nugsan nahi pohncha sakte, aur na hi mujhe faida de sakte
ho. Aey mere bandon! Agar tumhare pehle aur aakhri log, tumhare tamam insaan aur jinat, ek hi
insaan jaise ho jayein jo sabse ziada taqwa rakhta ho, to is se mere mulk mein kuch bhi izafa nahi
hoga. Aey mere bandon! Agar tumhare pehle aur aakhri log, tumhare tamam insaan aur jinat, ek
hi insaan jaise ho jayein jo sabse ziada faajir ho, to is se mere mulk mein kuch bhi kami nahi hogi.
Aey mere bandon! Agar tumhare pehle aur aakhri log, tumhare tamam insaan aur jinat, ek khule
maidan mein khare ho jayein aur mujh se jo chahe, mang lein, aur main un sab ko unki mangi hui
cheez de doon, to mere khazanay mein is se koi kami nahi hogi, bilkul waise jaise agar ek su’ei ko
samandar mein daal diya jaye aur phir usay nikala jaye, to samandar ke paani mein koi kami nahi
hoti. Aey mere bandon! Tumhare jo bhi aamal hain, main unhein tumhare liye likh raha hoon,
phir main tumhein unka pura badla dunga. Jo shakhs apne aamal mein bhalaayi paaye, usay Allah
ka shukr ada karna chahiye, aur jo shakhs apne aamal mein kuch aur paaye, to usay apne aap ko
malamat karni chahiye."

Quran aur Hadith ke darmiyan Farq

Quran aur Hadith ke darmiyan farg samajhna zaroori hai. Quran ke alfaz Allah ki taraf se hain, jo
Allah ne Jibreel (el 4d<) ke zariye Nabi & par nazil kiye. Quran ki tilawat ek ibadat hai, aur
namazon mein uski tilawat hoti hai. Iske mukable mein, Hadith-e-Nabawi wo aahadith hain jo
Nabi # ke apne alfaz aur zindagi ke hawalay se hoti hain. Inmein jo masail hote hain, wo Allah ki
taraf se wahi hote hain, lekin alfaz Nabi & ke hote hain.

Hadith-e-Qudsi aur Hadith-e-Nabawi mein farq yeh hai ke Hadith-e-Qudsi mein ma'ani Allah ki
taraf se hote hain aur alfaz Nabi # ke hote hain. Jab Nabi & kehte hain "Allah ne farmaya..." toh
yeh Hadith-e-Qudsi hoti hai, jabke Hadith-e-Nabawi mein Nabi # apne alfaz mein kuch kehte
hain, jaise “Is tarah karo, is tarah na karo.” Is tarah se, Hadith-e-Qudsi mein Allah ki taraf se

ma'ani hote hain, aur Hadith-e-Nabawi mein Nabi & ke apne alfaz hote hain. Ulama ka is baat
par ikhtilaf hai ke Hadith-e-Qudsi aur Hadith-e-Nabawi mein kya farq hai, lekin yeh baat sab par
wazeh hai ke Hadith-e-Qudsi mein ma'ani Allah ke hote hain aur alfaz Nabi # ke hote hain.

Zulm Ki Tareef Aur Uski Hurmat

Zulm ka matlab hai kisi cheez ko uski magam se hata kar dusri jagah rakhna, yani insaf ka ulta
amal karna. Allah Ta’ala ke liye zulm mumkin nahi, kyunke Allah insaf aur adal ka mazhar hai.
Allah ne apne upar zulm ko haram garar diya hai.

Zulm Ki Qismein

Shirk karna sabse bada zulm hai.Kisi ka hag maarna, uski izzat ko zakhm pahunchana, ya uska
maal na-jaiz tor par lena, Allah kay bando kay sath zulm hai.Apne nafs ko gunaahon aur shar se
door na rakhna apne ap kay sath zulm hai.

Zulm Ki Hurmat Ka Bayan

Nabi & ne irshad farmaya: “Tumhare khoon, maal aur izzat tum par haram hain, jaise aaj ka din
aur yeh jagah haram hai.” Zulm se dur rehna har musalman ka farz hai.

Hidayat Aur Amal Ki Talkeen

Allah Ta’ala ne farmaya: “Tum sab gumrah ho, siwaye un ke jinhin mai hidayat dun. Mujhse
hidayat talab karo, mai tumhein hidayat dunga.” Hidayat sirf Allah ke paas hai. Uske liye Allah se
dua karni chahiye, jaise ke hum namaz mein padhte hain:“lhdinas siratal mustageem.”Hidayat
talab karne ke liye ikhlas aur dua ka jazba zaroori hai.

Allah Ki Rahmat Aur Maghfirat Ka Bayan

Allah Ta’ala farmata hai: “Tum din raat gunehgar hote ho, lekin mai tamam gunahon ko maaf kar
deta hoon. Mujhse maghfirat talab karo, mai tumhein bakhsh dunga.” Istighfar ka jazba
musalman ke liye zaroori hai jis kay liye dil me nadamat ho, gunahon ka ahsas aur inhein dobara
na karne ka irada bhi ho aur Allah se zuban se maghfirat ki dua bhi karna chahiye.

Allah Ka Ghani hona Aur Banda Ka Faqr

Allah farmata hai: “Tum mujhe na nuksan pohcha sakte ho na faida. Tumhare sab naik amal meri
saltanat mein kuch izafa nahi karte, aur tumhare sab gunaah meri saltanat mein kuch kami nahi
laate.” Allah ghani hai, binaaz hai, jabke insaan har zarurat ke liye Allah ka mohtaaj hai.

Dua Aur Allah Se Talab Ka Tareeqa

Allah farmata hai: “Agar saare insaan aur jin ek maidan mein jama ho kar mujhse maangein aur
mai sab ko unki chahi hui cheez de dun, to mere khazane mein zara bhi kami nahi hogi.”

Dua ka tareega yeh hai kay humein bawazu ho kar, hathon ko utha kar, ajzi kay sath karna hai aur
ikhlas aur yageen bhi zarori hai.

Amal Ka In’amaat Ke Sath Talluq

Allah farmata hai: “Tumhare amal likhe ja rahe hain. Agar tumhein naik amal milen, to Allah ka
shukar ada karo. Aur agar buray amal milen, to apne aap ko malamat karo.”

Hugooq Allah ki khilaf warzi ,tauba aur maghfirat se maaf ho sakte hai jaise namaz, roza, zakat
aur hajj. Likin Hugooq ul-Ibaad sirf usi wagt maaf honge jab jis ka haq maara gaya ho, usse mafi
maangi jaye ya uska haq ada kiya jaye.

